
Shri Viraraghavaprapattih

ஶ்ரீவீரராக⁴வப்ரபத்தி:

ஶ்ரீத⁴ர்மஸேநந்ரு’பரம்யஸுதாஸமேதம்
ஶ்ரீபூ⁴ஸஹாயமமலம் ஶ்ரிதபாரிஜாதம் ।
ஶ்ரீஶேஷபோ⁴க³ஶயநேऽதிஸுக²ம் ஶயாநம்
ஶ்ரீவீரராக⁴வமஹம் ஶரணம் ப்ரபத்³யே ॥ 1॥

ஹ்ரு’த்தாபநாஶநஸரோத்தரதீரவாஸம்
ஹ்ரு’த்புண்ட³ரீககுஹரே ஸமஸந்நிவிஷ்டம் ।
ஶ்ரீஶாலிஹோத்ரமுநிபுங்க³வஸேவ்யமாநம்
ஶ்ரீவீரராக⁴வமஹம் ஶரணம் ப்ரபத்³யே ॥ 2॥

வீக்ஷாடவீவிஹரணக்ஷமபாத³பத்³மம்
வேத்³யம் ஸதா³ விஜயகோடிவிமாநஸேவ்யம் ।
விஶ்வம்ப⁴ரம் விதி⁴ஶிவேந்த்³ரநிஷேவ்யமாணம்
ஶ்ரீவீரராக⁴வமஹம் ஶரணம் ப்ரபத்³யே ॥ 3॥

ஸஸ்நேஹப⁴க்திப⁴யபூ⁴கமலாகராப்³ஜ
ஸம்வாஹ்யமாநசரணம் ஸரஸீருஹாக்ஷம் ।
ஸௌம்யம் ஸமஸ்தஜக³தே³கநிவாஸபூ⁴தம்
ஶ்ரீவீரராக⁴வமஹம் ஶரணம் ப்ரபத்³யே ॥ 4॥

பத்³மோபமாநபத³பாணிவிலோசநாட்⁴யம்
பத்³மாநிவாஸக்³ரு’ஹபா³ஹுயுகா³ந்தராலம் ।
பத்³மாஸநாயுதநிகேதநபத்³மநாப⁴ம்
ஶ்ரீவீரராக⁴வமஹம் ஶரணம் ப்ரபத்³யே ॥ 5॥

ஆரோக்³யபுத்ரவிலஸத்கவிநாஞ்ஜநைக
ராஜ்யாதி⁴பத்யவரதா³நநிவாத³தீ³க்ஷம் ।
மோக்ஷப்ரத³ம் ஸ்வபத³வந்த³கவைஷ்ணவாநாம்
ஶ்ரீவீரராக⁴வமஹம் ஶரணம் ப்ரபத்³யே ॥ 6॥

ஶ்ரீவீரராக⁴வப்ரபத்தி:

மத்⁴யேஶிக²ம் ஸுரவரை: பரமைரஶேஷை-

ரார்யோபசித்தவிப⁴வைரதிஶுத்³த⁴ஸத்த்வை: ।
அப்ராக்ரு’தைரதிஸமஶ்ரிதபாத³பத்³மம்
ஶ்ரீவீரராக⁴வமஹம் ஶரணம் ப்ரபத்³யே ॥ 7॥

ராமாநுஜார்யமுக²பத்³மஸஹஸ்ரபா⁴நும்
பூர்ணார்யவர்யநயநோத்பலபூர்ணசந்த்³ரம் ।
ஶ்ரீயாமுநார்யஹ்ரு’த³யாம்பு³ஜசஞ்சரீகம்
ஶ்ரீவீரராக⁴வமஹம் ஶரணம் ப்ரபத்³யே ॥ 8॥

ஶ்ரீராமமிஶ்ரகமலாக்ஷவரார்த²நாத²-
யோகீ³ந்த்³ரதீர்த²விப⁴வம் ஶட²கோபவந்த்³யம் ।
ஶய்யாஸு ஸாக³ரஸுதாபரிசர்யமாணம்
ஶ்ரீவீரராக⁴வமஹம் ஶரணம் ப்ரபத்³யே ॥ 9॥

ஶ்ரீமச்ச²டா²ரிபரகாலயதீந்த்³ரமுக்²யை-
ர்தி³வ்யப்ரப³ந்த⁴நிவஹைரநுப³த்⁴யமாநம் ।
பூர்வை:ஸதா³கு³ருவரை: ப்ரதி²தாநுபா⁴வை:

ஶ்ரீவீரராக⁴வமஹம் ஶரணம் ப்ரபத்³யே ॥ 10॥
ஹ்ரு’த்த:ஸதா³நு பரமம் பரிஶுத்³த⁴தி³வ்யம்
து³க்³தா⁴ம்பு³தி⁴ம் ஸகலஸம்ஶ்ரிதரக்ஷணாட்⁴யம் ।
ஹ்ரு’த்தாபநாஶநதடீரதயாவஸாநம்
ஶ்ரீவீரராக⁴வமஹம் ஶரணம் ப்ரபத்³யே ॥ 11॥

ஸௌம்யோபயந்த்ரு’முநிநா கருணாவிரக்தி
தீ⁴ப⁴க்திஶாந்திமுக²ஸத்³கு³ணஸாக³ரேண ।
ஸம்ஸேவ்யமாநசரணம் ஜக³தாம் ஶரண்யம்
ஶ்ரீவீரராக⁴வமஹம் ஶரணம்ப்ரபத்³யே ॥ 12॥

இதி ஶ்ரீவீரராக⁴வப்ரபத்தி:ஸம்பூர்ணா ।

